
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

1. <<Հայաստանի Հանրապետության 2013 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2012 թվականի դեկտեմբերի 20-ի <<Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին>> N 1616-Ն որոշման NN 5 և 11 հավելվածներում կատարել փոփոխություններ ու լրացումներ` համաձայն  NN 1 և 2 հավելվածների:
2. Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության կրթության և գիտության նախարարությանը 2013 թվականին հատկացնել 12500.0 հազար դրամ՝ որից <<Գյումրու մշակույթի վարժարան>> պետական ոչ առևտրային կազմակերպությանը՝ 6300.0 հազար դրամ (բյուջետային ծախսերի տնտեսագիտական դասակարգման <<Ընթացիկ դրամաշնորհներ պետական և համայնքային ոչ առևտրային կազմակերպություններին>> հոդվածով) և <<Երևանի էստրադային և ջազային արվեստի պետական քոլեջ>> պետական ոչ առևտրային կազմակերպությանը՝ 6200.0 հազար դրամ (բյուջետային ծախսերի տնտեսագիտական դասակարգման <<Ընթացիկ դրամաշնորհներ պետական և համայնքային ոչ առևտրային կազմակերպություններին>> հոդվածով)՝ կազմակերպությունների ֆինանսական կայունության և շնորհալի երեխաների կրթության և ստեղծագործական ունակությունների ու կարողությունների զարգացման նպատակով: 

3. Հայաստանի Հանրապետության կրթության և գիտության նախարարին` մինչև 2013 թվականի դեկտեմբերի 28-ը ներառյալ, սույն որոշման 2-րդ կետով նշված 6300.0 հազար դրամը տրամադրել <<Գյումրու մշակույթի վարժարան>> պետական ոչ առևտրային կազմակերպությանը, 6200.0 հազար դրամը՝ <<Երևանի էստրադային և ջազային արվեստի պետական քոլեջ>> պետական ոչ առևտրային կազմակերպությանը՝ նվիրաբերության պայմանագրերի հիման վրա:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան

ՏԵՂԵԿԱՆՔ  ՀԻՄՆԱՎՈՐՈՒՄ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).

<<Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծը բխում է <<Գյումրու մշակույթի վարժարան>> պետական ոչ առևտրային կազմակերպության և <<Երևանի էստրադային և ջազային արվեստի պետական քոլեջ>> պետական ոչ առևտրային կազմակերպության ուսումնական գործընթացները բնականոն կազմակերպելու պահանջներից: 

Ընթացիկ իրավիճակը և խնդիրները.

Գյումրու մշակույթի վարժարանի և Երևանի էստրադային և ջազայի արվեստի պետական քոլեջի  աշխատանքային կոլեկտիվները հմտացել են  երգարվեստի, երաժշտարվեստի, կերպարվեստի, պարավեստի, դերասանական արվեստի բնագավառներում, պրոֆեսիոնալ բարձր մակարդակի մշակութային գործիչներ պատրաստելու ասպարեզում, սակայն փոխվել են ժամանակները, փոխվել է հասարակության պահանջն ու ճաշակը, որի հետևանքով հաստատությունների աշխատանքային կոլեկտիվները իրենց պրոֆեսիոնալիզմով  հանդերձ, առկա շենքային պայմաններում և նյութատեխնիկական աղքատիկ ու հնամաշ բազայով  չեն կարողանում  դիմագրավել  3-րդ հազարամյակի  մարտահրավերներին, այդ է պատճառը, որ մեր շնորհալի երիտասարդները չեն կարողանում հասնել միջազգային մրցունակ բեմեր:

Այսուհանդերձ առաջնայինը բնատուր ձիրքով օժտված սովորողներին համապատասխան գիտելիքներ  հաղորդելն է, հմտություններն ու կարողությունները հղկելը ոչ միայն տեսական պարապմունքների միջոցով, այլև գործնականում սովորողների հանրապետության մշակութային կյանքի մեջ ակտիվ ներգրավմամբ և բարձրակարգ արվեստագետների կողմից վարպետության դասերի անցկացմամբ: Սովորողների ներուժը անհրաժեշտ է գործուն կերպով օգտագործել նաև հանրապետության մարզերում, սահմանամերձ գոտում և զորամասերում, մշակութային կյանքը ակտիվացնելու համար, հաճախակի կազմակերպել բարեգործական համերգներ:

Կարգավորման նպատակը և բնույթը.

<<Գյումրու մշակույթի վարժարան>> պետական ոչ առևտրային կազմակերպության և <<Երևանի էստրադային և ջազային արվեստի պետական քոլեջ>> պետական ոչ առևտրային կազմակերպության ուսումնական գործընթացները բնականոն կազմակերպելու նպատակով անհրաժեշտ է հատկացնել շուրջ 12500.0 հազար դրամ:

Նախագծի մշակման գործընթացում ներգրավված ինստիտուտները և անձինք.

ՀՀ կրթության և գիտության նախարարության աշխատակիցները: 
   Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում հնարավորություն կստեղծվի <<Գյումրու մշակույթի վարժարան>> պետական ոչ առևտրային կազմակերպության և <<Երևանի էստրադային և ջազային արվեստի պետական քոլեջ>> պետական ոչ առևտրային կազմակերպության ուսումնական գործընթացները կազմակերպել պատշաճ մակարդակով:

Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:























































































































































